
TA’LIMDA SHAFFOFLIKKA ERISHISH 

Qurbonova Surayyo 

 Navoiy davlat pedagogika instituti talabasi 

 

Sayfullayeva G. I. 

İlmiy rahbar: Navoiy davlat pedagogika instituti dotsenti  

 

Ta’lim - o‘rganish, o‘qitish va baholash jarayonlarining shaffofligi tamoyili 

asosida shakllantiriladi. Ta’limda shaffoflikka erishish ECTS kredit - modul 

tizimi talabalarning ta’lim jarayonlariga taaluqli bo‘lgan barcha ma’lumotlarni 

talabalarga oldindan, tushunarli, to‘liq va shaffof tarza yetkazishni talab qiladi. 

Bunda OTM talabalarga ular butun o‘qishlari davomida qaysi fanlarni 

o‘zlashtirishlari zarur yoki mumkinligi, ulardan kutilayotgan o‘qish natijalari, 

talabalar qanday usul va me’zonlar asosida imtihon qilinishlari haqida oldindan 

to‘liq va shaffof tarzda ma’lumot berishi kerak bo‘ladi. OTMlar sonining 

ko‘payishi, o‘quv dasturlariga tanlov fanlarini kirib kelishi ham ta’limda 

shaffoflikka bo‘lgan ehtiyojni yanada kuchaytiradi. CHunki talaba o‘z tanlov 

huquqini tom ma’noda amalga oshirishi uchun u dastur va undagi fanlar xaqida 

etralicha dastlabki ma’lumotga ega bo’lishi kerak. Zero, talaba o‘z tanlov 

huquqini faqat fakultet nomini yoki fan nominigina bilgan holda amalga oshira 

olmaydi. ECTS kredit - modul tizimida ta’lim shafoffligi ta’minlash quyidagi 

qoidalarda o‘z aksini toladi:  

• O‘quv dasturidagi har bir fanni ma’lum miqdordagi kreditlarda aks ettiriladi. 

Ya’ ni har bir kredit o‘rtacha 25-30 soat o‘qish yuklamasini anglatishini hisobga 

olinsa, talaba muayyan fanga taqsimlangan kreditlar miqdoriga qarab, ushbu 

fanning o‘qish yuklamasi haqida dastlabki ma’lumotga ega bo‘ladi.  

• Har bir OTM o‘quv yili boshida o‘zining o‘quv dasturlari bo’yicha dastur 

katalogini ishlab chiqishi va uni talabalarga taqdim etadi. Dastur katalogi OTM 

veb sahifasiga joylashtirish yoki boshqa usulda talabalarga taqdim qilinishi 

mumkin.  

• O‘quv dasturidagi har bir fan muayyan ma’lumotlarni o‘zida aks ettirgan holda 

kodlanadi. O‘quv dasturida har bir fan uning darajasi, boshqa fanlar bilan 

aloqadorligi, tanlov yoki majburiy fan ekanligi va shu kabi ma’lumotlarni o‘zida 

aks ettirgan holda kodlanadi va bu kodlar mazmuni haqida talabalarga 

tushuntiriladi.  

• O‘qituvchilar tomonidan o‘z fanlari bo’yicha fan dasturlarini tayyorlanishi va 

talabalarga taqdim etilishi. ECTS kredit - modul tizimida har bir o‘qituvchi OTM 

o‘quv dasturdagi u o‘qitishi kerak bo‘lgan har bir fani bo’yicha “fan dasturini" 

ishlab chiqadi va uni semestrning dastlabki haftasida talabalarga taqdim etadi.  

v) Ta’limda moslashuvchanlikni kuchaytirilishi Yuqorida ta’kidlaganimizdek, 

ECTS kredit - modul tizimi OTMlar o‘zlarining o‘quv dasturlarini ishlab 

chiqishda muayyan qoidalarga amal qilishni talab etadi. Bu degani o‘quv 

dasturlari, o‘quv rejalari OTM darajasida tayyorlanadi. Bu oliy ta’limni 

boshqarishning markazlashgan tizimiga qaraganda ancha samarali, rivojlangan 

davlatlarda keng tarqalgan usullaridan biridir. Chunki OTMlar individual tarzda 

zamon, mehnat bozori talablariga tezroq moslashish, ushbu ehtiyojlarga tezroq 

javob qaytarish imkoniyatiga ega bo‘ladi. Qolaversa OTMlar o‘zlarining 

imkoniyatlarini, afzallik tomonlarini, ta’lim tizimida o‘z o‘rinlariga ega bo’lish 

uchun aynan qaysi yo‘nalishlarga sarmoya qilishlari kerakligini o‘zlari yaxshi 

bilishadi.  

g) Talabalar mobilligini kuchaytirish Talabalar mobilligini kuchaytirish ECTS 

kredit - modul tizimida faoliyat yuritadigan OTMlar ta’limni tashkil etish, uni 

hisobini yuritish bo’yicha standart tamoyillar asosida ishlaganligi, ta’lim 

jarayonlari shaffoflikka asoslanganligi tufayli talabalar bir OTMda qo‘lga 

kiritgan kreditlari boshqa OTMda tan olinishi imkoniyati kengayadi. 

 SHu tufayli ECTS kredit - modul tizimiga o‘tgan va uning tamoyillariga (tom 

ma’noda) amal kilayotgan OTMlarning xalqaro jozibadorligi oshadi. Ularning 

xorijiy OTMlar bilan hamkorlik qilish imkoniyatlari kengayadi. Kredit modul 

tizimida yangi dasturlar yaratish ushbu tamoyillarni inobatga olish maqsadga 

muvofiq bo‘ladi 

